
Zajednička komisija, kao zajedničko radno tijelo oba doma 
Parlamentarne skupštine BiH, osnovana je u aprilu 2003. go-
dine, a u ovom sazivu Parlamentarne skupštine BiH konstitu-
irana je na 1. sjednici, održanoj 21.3.2007. 
Zajednička komisija ima 12 članova, odnosno šest poslanika iz 
Predstavničkog doma PSBiH i šest delegata iz Doma naroda 
PSBiH. 
Radom Komisije rukovodi predsjedavajući, koji ima dva 
zamjenika, i oni su pripadnici sva tri konstitutivna naroda.
Ostvareni napredak i izazovi s kojima se Bosna i Hercegovina 
suočava u reformama i ispunjavanju utvrđenih kriterija i uslo-
va na svom putu ka EU tematska su odrednica rada i funkci-
oniranja Zajedničke komisije.
U okviru brojnih međunarodnih aktivnosti, posebno ističemo 
značaj održavanja redovnih godišnjih međuparlamentarnih 
sastanaka s Delegacijom Evropskog parlamenta za odnose 
sa zemljama Jugoistočne Evrope i učešće na konferencijama 
COSAP-a (Konferencija parlamentarnih komisija za evro-
pske integracije država obuhvaćenih Procesom stabilizacije 
i pridruživanja) u funkciji redovne razmjene stečenih isku-
stava i stavova o pitanjima koja se tiču Procesa stabilizacije i 
pridruživanja zemalja u regionu.
Komisija kontinuirano sarađuje sa svim institucijama u BiH 
uključenim u proces pridruživanja EU, a naročito s Direkci-
jom za evropske integracije i Delegacijom Evropske komisije 
u BiH. Komisija također sarađuje sa srodnim parlamentarnim  
komisijama zemalja u regionu, s Misijom OSCE-a u BiH kao i 
s drugim međunarodnim i nevladinim organizacijama.

Nadležnosti Zajedničke komisije za evropske integracije PSBiH 
regulirane su članom 57. Poslovnika Predstavničkog doma i 
članom 51. Poslovnika Doma naroda. Zajednička komisija za 
evropske integracije razmatra pitanja koja se odnose na:
- Raspravljanje općih pitanja koja su u vezi s evropskim integra-
cijama te davanje sugestija i predlaganje i usvajanje zaključaka 
o ovim pitanjima; 
- Praćenje ostvarivanja prava i izvršavanja obaveza BiH pro-
izašlih iz međunarodnih ugovora koji se odnose na Vijeće Ev-
rope; 
- Saradnju sa ostalim parlamentarnim komisijama u vezi s evro-
pskim integracijama;
- Nadziranje provođenja obaveza iz Sporazuma o stabilizaciji i 
pridruživanju i prioriteta iz Evropskog partnerstva s BiH;
- Informiranje Parlamentarne skupštine o napretku i problemi-
ma integriranja BiH u EU;
- Provođenje parlamentarne kontrole nad aktivnostima Vijeća 
ministara i organa državne administracije vezanim za EU inte-
gracije;
- Redovno pribavljanje izvještaja Vijeća ministara i nadležnih 
vladinih tijela o aktivnostima u vezi s EU integracijama te da-
vanje mišljenja o tim izvještajima; 
- Nadziranje korištenja dodijeljenih sredstava EU;
- Saradnju sa srodnim komisijama entitetskih parlamenata;
- Saradnju s Evropskim parlamentom i drugim institucijama EU 
i saradnju s Delegacijom Evropske komisije u BiH i Uredom 
specijalnog predstavnika EU;   
- Saradnju sa srodnim komisijama državnih parlamenata članica 
EU i država kandidata; 
- Održavanje javnih saslušanja u vezi s pitanjima evropskih inte-
gracija;
- Predlaganje i realizacija aktivnosti usmjerenih na informiranje 
javnosti o procesima evropskih integracija;
- Organiziranje prezentacije javnog mišljenja o pitanjima inte-
gracija;
- Nadziranje provođenja usklađivanja zakona BiH s acquis 
communautaire;
- Koordinaciju trening programa specifičnih za EU za članove i 
zaposlene u Parlamentarnoj skupštini;
- Prikupljanje, pohranjivanje i sistematsko prezentiranje čla-
novima Komisije informacija u vezi s evropskim integracija- 
ma;
- Zajednička komisija razmatra i druga pitanja u vezi s evro-
pskim integracijama. 

NADLEŽNOSTI  ČLANOVI KOMISIJE

Halid Genjac
Predsjedavajući

Ivo Miro Jović
Prvi zamjenik

Drago Ljubičić
Drugi zamjenik

Selim Bešlagić Alma Čolo Branko Dokić

Azra 
Hadžiahmetović

Zoran Koprivica Milica Marković

Šemsudin 
Mehmedović

Hilmo Neimarlija Božo Ljubić

PARLAMENTARNA SKUPŠTINA BiH
ZAJEDNIČKA KOMISIJA ZA 
EVROPSKE INTEGRACIJE


